
Nakon svađe izvadio pištolj i pucao u kafani u Goraždu
Objavljeno: 25.09.2017. u 11:52

U jednom ugostiteljskom objektu u Goraždu u noći sa subote na nedjelju došlo je do pucnjave, nakon čega
je uhapšen T. S. iz Goražda zbog ugrožavanja sigurnosti. 

Prema informacijama iz goraždanskog MUP-a, pucnjava je policiji prijavljena oko ponoći, kada se dežurnoj
službi Policijske stanice Goražde obratio D. R. i prijavio kako je T. S. pucao u kafani u naselju Vitkovići u
Goraždu. 

Odmah nakon prijave, na mjesto događaja je izašla policija, zajedno sa Jedinicom za podršku MUP-a
Bosansko-podrinjskog kantona, te su potvrđeni navodi prijave, a ustanovljeno je i to da u pucnjavi nije bilo
povrijeđenih osoba. 

Osumnjičeni T. S. uhapšen je oko 40 minuta nakon ponoći, a prilikom alkotestiranja utvrđeno je da je imao
1,68 promila alkohola u krvi. On je nakon toga smješten u prostorije za zadržavanje u Policijskoh upravi
Goražde. Policija je u ugostiteljskom objektu pronašla pištolj iz kojeg je pucao, kao i jednu čahuru. 

Kako saznajemo, te noći su T. S. i D. R. sjedili u istoj kafani. U jednom trenutku je navodno između njih došlo
do prepirke i svađe, te je T. S. izvadio pištolj i zaprijetio da će pucati, najvjerovatnije kako bi ga zastrašio.
Prema nezvaničnim informacijama, D. R. se odmah uputio ka izlazu i napustio kafanu, a T. S. je potom ispalio
jedan hitac u zid objekta.  

O svemu je obaviješten i tužilac goraždanskog Kantonalnog tužilaštva, koji je ovo krivično djelo okvali�kovao
kao ugrožavanje sigurnosti, a T. S. je nakon kriminalističke obrade pušten na slobodu. 

Faktor pratite putem aplikacija za Android. Pratite nas i na društvenim mrežama Facebook i Twitter.
Zabranjeno je prenošenje sadržaja bez odobrenja redakcije. Kontaktirajte nas na redakcija@faktor.ba.

